
‘Orbanak: epaiketa errazak
salatu nahi dituen eleberria

Pello Lizarralden
nobelak berritasun
estilistiko bat dakar:
kontalari bat lehen
pertsonan

i3 FELIX IBARGUTXI
DONOSTIA. Pello Lizarraldek bere
nobela berria aurkeztu zuen atzo,
‘Orbanak’ izenburukoa. Aurrekoen
aldean, badu berritasun nabarmen
bat: narratzaileetako batek lehen
pertsonan egiten du kontakizuna.
Egileak uste du oraingoan «tentsio
gehiago dagoelay eta, alde horreta-
tik, <kkonbentzionalagoa delay.
Lizarralderen zaleek badakite
anekdota eta pasadizo gutxiko li-
buruak idazten dituela. Oraingoan

ere apenas dagoen horrela- ORBANAK' dena lanean, eta lehen
korik, baina besteetan bai- | iariaide pertsonan kontatzen ditue-
no gehiago hala ere:bate- (Zumarrasa 156). g gauzak. 3

tik, emakume bat hilda 143 e Pertsonak ez ezik, natu-
agertu da pagadi batean, he- 16 éro- ra bera protagonista han-
triko fabrikan lanean ari dia da. Lizarraldek lan han-
den ingeniari alemanaren dia hartu du Nafarroako
emaztea, hain zuzen ere; iparraldeko -baina ez guz-
bestetik, lepaldean orban tiz iparraldeko ere- bazte-
bat daukan gizon bat ihe- rrak deskribatzeko. Ikus-
si dabil. Irakurleak senti- puntua, ohi bezala, oso
tzen du susmagarria dela gertukoa, oso detailekoa
eta litekeena dela hilketa da; adibidez, orbelaren
horrekin zer ikusia eduki- deskribapen ugari daude.

_ tzea.

Liburuan bi plano, bi narratzai-
le daude. Bateko, ihesi dabilen gi-
zon orbandun horren ondoan da-
goen narra-tzailea, hirugarren
pertsonan ari dena. Besteko, herri-
ko pertsona bat dago, Udalerako ari

Pello Lizarralde, atzo Donostian. :: cuiLLErRMO RivAs

Garaia ez da zehazten, baina —xehe-
tasun batzuei erreparatuta- orain
dela 40 edo 50 urteko Euskal He-
rria izan liteke.

Susmoa da nobelaren gai handie-
tako bat. Eta Lizarralderi ez zaio
gustatzen gaur egungo zibilizazioak
lagun hurkoa erraz eta segituan
epaitu eta kondenatzeko duen joe-
ramaltzura. Honela mintzatu zen
atzoko aurkezpenean: «Izutu egi-
ten nau, dardar jartzen ikusteak
zein eraginkorra den barrunbe ka-
todiko-katolikoaren lana, nola na-
gusitu den kale, etxe, ostatu eta
abarretako solasaldiez, nola lortu
duen orain arte gaueko taxilari eta
zerbitzari aspertu batzuena baino
ez zirudiena asko eta askoren go-
goraino helaraztea. Ez da batere
arraroa entzutea ‘halakok bizi ar-
teko espetxea merezi du’. (...) Itxu-
rabatean, garai bateko esan gabeko

~ mugek ere ez dute balio edo lauso-

tu egin diray. :

Bestalde, idazleak anbizioa alda-
rrikatu zuen: Inportantea da an-
bizioa. Ezin da edozein gauza ida-
tziy. Eta galdetu zitzaionean ea
inoiz izan al duen pelikula egiteko
eskaintzarik -idazkera oso ‘zine-
matografikoa’ omen du-eta- hau
erantzun zuen: «Badakizue zer gus-
tatuko litzaidakeen? Imanol Rayok
deitzea. Hark egin zuen nik ezagu-
tzen dudan euskal filmik ederre-
na, Bernardo Atxagaren liburua har-
tutay.

“PINOCHO Y MEDIO”

Un espectaculo lleno de humor, de magia y
de emocién que hara sofiar a nifios y mayo-

res.

Pinocho viaja en busqueda del Hada Azul, en
su camino se vera envuelto en una serie de
aventuras que pondran a prueba su valor y

su determinacion.

Harkaitz Cano, atzo Amasan saria jasotzen. :: usoz

Irakurleari gorazarre
eginez jaso du Canok
Beterriko Liburua saria

Inoiz baino bozketa
gutxiago behar izan du
111 Akademiak ‘Twist’

lehenesteko

i DV

AMASA, Beterriko Liburua saria
jaso zuen atzo Harkaitz Canok,
‘Twist’ nobelarengatik. Aurten
Amasako kultur etxean izan da
ekitaldia, Foru Aldundiko eta
Jaurlaritzako ordezkariak bertan
zirela.

Jakina denez, 111 Akademia
osatzen duten irakurleek eman-
dako saria da hau. Eta atzoko eki-
taldian Harkaitz Canok irakur-
leak izan zituen gogoetagai: «Ira-
kurleari gorazarre eginez nire bu-
ruari egiten ari natzaio gorazarre,
idazle baino lehen naizelako ira-
kurle, eta idazle baino irakurlea-
go naizelako. Horregatik hitz egin
nahi nuke idazlearen akatsak
idazlearen alde interpretatzen
saiatzen den irakurleaz, ulertzen
ez dituen orrialdeak ezusteko
lekuetara iristeko fuga puntut-
zat hartzen dituenaz, idazlearen
bertan-goxokeria atzeman eta sa-
latzen dakien irakurleaz, idazlea-
ren nekea eta bere nekea irrati-
dialeko zenbaki berean sintoni-
zatzen saiatzen denaz, ezer uler-
tu ez eta derrepente dena ulert-
zen hasten denaren gozamenaz
eta inoiz ezer ulertu uste ez due-
naren mikatzaz; azken lerroa ha-
mar aldiz berrirakurri edo azken
orrialdea irakurri gabe uzten due-
naz, haserretzen den irakurleaz,
liburua hartu eta 5. orrialdean
amorratuta harrika botatzen due-
naz (aitor dezagun: hau liburu
elektronikoarekin zailagoa da egi-
ten), eta gero liburu hura lurre-
tik berriro jaso, sortuz ta sortuz
gure aukera, bigarren aukera bat
emateko, noiz eskuzabaltasunez,
noiz suminez. Irakurlea edozein
unetan ekintzara pasatzeko ger-
tu dagoen idazle isila da, nahiz
eta, beharbada, eta aski buru-ar-
giabada, ez duen agian sekula li-
buru bakar bat ere idatziko, bere

kabutan eta bere kolkorako ez
badan. ) -
Aurten, azken urteetan baino
lehenago ezagutu da Beterriko
Liburuaren irabazlearen izena,
Canoren eleberriak bi bozketa
txanda nahikoa izan baititu sari-
dun izendatzeko behar zuen boto
kopurua lortzeko; 111 Akademiak
orain bost urte txanda sistema
martxan jarri zuenetik ez zen
inoiz halakorik gertatu.

Sei liburu hautagai
Urtarrilaren 16an abian jarri zen
lehenengo bozketa txandan
2011n gogokoen izan zuten libu-
ruaren alde bozkatzeko eskatu
zitzaien akademiakideei, eta
lehen txanda hartan Beterriko Li-
buru izendatzeko behar zen bo-
toen %30a lortu zuen obrarik
egon ez zenez, boto gehien jaso
zuten lehenengo sei obrak aka-
demiakideen irizmenpean jarri
zituen 111 Akademiako Batzorde
Eragileak: ‘Argi-itzalen neurria’
(Xabier Artola), ‘Etxeko hautsa’
(Anjel Lertxundi), ‘Sakoneta’ (Xa-
bier Mendiguren), ‘Twist’
(Harkaitz Cano), ‘Ur arreak, ur
garbiak’ (Joan Mari Irigoien) eta
‘Zamaontzia’ (Ifiigo Aranbarri).

Bigarren bozketa txandan obra
bat saridun izendatuko bazen, ja-
sotako botoen %40a bereganatu
behar zuen, gutxienez. Eta,txan-
da sistema martxan jarri zenetik
lehenengo aldiz, Canoren elebe-
rriak kopuru hori gainditu egin
du: jasotako botoen %47a esku-
ratu zuen, eta beraz, hirugarren
bozketa txanda baten beharrik
gabe,Twist’ izendatu zuten
2011ko Beterriko Liburu. 82 aka-
demiakidek hartu dute parte
bozketa prozesuan.

Diego Lazkano idazlea du pro-
tagonista Canoren azken elebe-
rriak. Pertsonaia hau 80ko ha-
markadako gerra zikinaren bai-
tan bahitu, torturatu eta erail
zituzten Soto eta Zeberio lagu-
nen oroitzapenarekin eta jus-
tizia nahiarekin obsesionatuta
dabil.



